
SANOAT KORXONALARIDA INNOVATSION 

FAOLIYATNI BOSHQARISHNING TASHKILIY-

IQTISODIY MEXANIZMINI 

TAKOMILLASHTIRISHNING ILMIY-USLUBIY 

ASOSLARI 
Bahodirov Shohruh Bahodir o‘g‘li 

 

НАУЧНО-МЕТОДИЧЕСКИЕ ОСНОВЫ 

УЛУЧШЕНИЯ ОРГАНИЗATSIОННО-

ЭКОНОМИЧЕСКОГО МЕХАНИЗМА 

УПРАВЛЕНИЯ ИННОВATSIОННОЙ 

ДЕЯТЕЛЬНОСТЬЮ НА ПРОМЫШЛЕННЫХ 

ПРЕДПРИЯТИЯХ 
Баходиров Шохрух Баходир угли 

 

SCIENTIFIC-METHODICAL BASIS OF 

IMPROVING THE ORGANIZATIONAL-

ECONOMIC MECHANISM OF MANAGEMENT 

OF INNOVATIVE ACTIVITY IN INDUSTRIAL 

ENTERPRISES 
Bahodirov Shohruh Bahodir ugli 

 
Received: Aprel 8, 2026 Revised: Aprel 12, 2026 Accepted: Aprel 19, 2026 Published: May 1, 2026 

Annotatsiya: Mazkur maqolada sanoat korxonalarida innovatsion faoliyatni boshqarishning 

takomillashtirilgan tashkiliy-iqtisodiy mexanizmini shakllantirish masalasi tadqiq etilgan. Tadqiqotning maqsadi 

sanoat korxonalarida innovatsion faoliyatni boshqarishning samarali tashkiliy-iqtisodiy mexanizmini ishlab 

chiqishdan iborat. Tadqiqot jarayonida tizimli, jarayonli va vaziyatli yondashuvlar, qiyosiy tahlil, ilmiy 

umumlashtirish, strukturaviy-guruhlash va mantiqiy tahlil usullaridan foydalanildi. Natijada innovatsion faoliyatni 

boshqarishning maqsadli, tashkiliy, iqtisodiy, axborot-tahliliy va monitoring bloklaridan iborat takomillashtirilgan 

mexanizmi ishlab chiqildi. Shuningdek, ushbu mexanizmning sanoat korxonalarida innovatsion qarorlar sifatini 

oshirish, resurslardan foydalanish samaradorligini kuchaytirish, boshqaruvning moslashuvchanligini ta’minlash va 

korxona raqobatbardoshligini mustahkamlashga xizmat qilishi asoslandi. 

Kalit so‘zlar: Innovatsion faoliyat, sanoat korxonasi, innovatsion boshqaruv, tashkiliy-iqtisodiy mexanizm, 

innovatsion salohiyat, boshqaruv yondashuvlari, strategik boshqaruv, resurslar integratsiyasi, raqobatbardoshlik, 

monitoring 

Аннотatsiя. В статье исследуются вопросы формирования совершенствованного организatsiонно-

экономического механизма управления инновatsiонной деятельностью на промышленных предприятиях. 

Целью исследования является разработка эффективного организatsiонно-экономического механизма 

управления инновatsiонной деятельностью промышленного предприятия. В процессе исследования 

использованы системный, процессный и ситуatsiонный подходы, методы сравнительного анализа, научного 

https://ojs.kstu.uz/index.php/ej
https://doi.org/10.70769/3030-315X.II.4.4.2026.28

обобщения, структурной группировки и логического анализа. В результате разработан совершенствованный 

механизм управления инновatsiонной деятельностью, включающий целевой, организatsiонный, 

экономический, информatsiонно-аналитический и мониторинговый блоки. Обосновано, что внедрение 

данного механизма способствует повышению качества инновatsiонных управленческих решений, росту 

эффективности использования ресурсов, обеспечению адаптивности управления и укреплению 

конкурентоспособности промышленного предприятия. 

Ключевые слова: Инновatsiонная деятельность, промышленное предприятие, инновatsiонное 

управление, организatsiонно-экономический механизм, инновatsiонный потенциал, управленческие подходы, 

стратегическое управление, интегрatsiя ресурсов, конкурентоспособность, мониторинг. 

Abstract: This  article examines the formation of an improved organizational and economic mechanism for 

managing innovation activity at industrial enterprises. The purpose of the study is to develop an effective 

organizational and economic mechanism for innovation management in industrial enterprises. The research is based 

on systemic, process-based, and situational approaches, as well as comparative analysis, scientific generalization, 

structural grouping, and logical analysis. As a result, an improved mechanism for managing innovation activity was 

developed, consisting of target, organizational, economic, information-analytical, and monitoring blocks. The study 

substantiates that the implementation of this mechanism improves the quality of innovation-related managerial 

decisions, increases resource efficiency, enhances managerial adaptability, and strengthens the competitiveness of 

industrial enterprises 

Keywords: Innovation activity, industrial enterprise, innovation management, organizational and economic 

mechanism, innovation potential, management approaches, strategic management, resource integration, 

competitiveness, monitoring. 
 

▪ KIRISH 

Jahon iqtisodiyotida texnologik yangilanishlar 

sur’atining jadallashuvi, raqobat muhitining 

keskinlashuvi hamda ishlab chiqarish tizimlarining 

murakkablashuvi sharoitida sanoat korxonalarida 

innovatsion faoliyatni samarali boshqarish strategik 

ahamiyat kasb etmoqda. Innovatsiyalarni yaratish, joriy 

etish va tijoratlashtirish darajasi korxonaning bozor 

mavqei, ishlab chiqarish samaradorligi, mahsulot 

raqobatbardoshligi va uzoq muddatli barqaror 

rivojlanishini belgilovchi muhim omillardan biri 

hisoblanadi. Shu jihatdan innovatsion faoliyatni 

boshqarish masalasi nafaqat amaliy, balki muhim ilmiy-

uslubiy ahamiyatga ega bo‘lgan tadqiqot yo‘nalishi 

sifatida namoyon bo‘lmoqda 

Sanoat korxonalarida innovatsion faoliyatning 

samaradorligi mavjud resurslardan foydalanish darajasi, 

boshqaruv sifati, tashkiliy moslashuvchanlik, moliyaviy 

imkoniyatlar, kadrlar salohiyati va texnologik 

yangilanishlarga tayyorlik bilan uzviy bog‘liqdir. 

Tadqiqotlar shuni ko‘rsatadiki, innovatsion salohiyat 

korxonaning faqat mavjud resurslari yig‘indisi emas, 

balki ularni strategik maqsadlarga yo‘naltirish, yangi 

g‘oyalarni amaliyotga joriy etish va o‘zgaruvchan tashqi 

muhitga moslashtirish qobiliyatini ham ifodalaydi. 

Demak, innovatsion faoliyatni boshqarish korxonaning 

ishlab chiqarish, moliyaviy, tashkiliy va axborot 

imkoniyatlarini yagona tizim asosida muvofiqlashtirishni 

talab qiladi. 

Mavjud ilmiy manbalarda innovatsion faoliyatni 

boshqarishga doir asosan tizimli, jarayonli va vaziyatli 

yondashuvlar shakllangan. Tizimli yondashuv 

innovatsion faoliyatni o‘zaro bog‘liq elementlar majmui 

sifatida ko‘rsa, jarayonli yondashuv boshqaruv 

funksiyalarining izchil amalga oshirilishiga urg‘u beradi, 

vaziyatli yondashuv esa korxonaning aniq sharoiti va 

ichki xususiyatlariga mos boshqaruv qarorlarini qabul 

qilishni taqozo etadi. Biroq ushbu yondashuvlarning har 

biri alohida qo‘llanganda ma’lum cheklovlarga ega 

bo‘lib, innovatsion faoliyatni boshqarishning to‘liq va 

moslashuvchan mexanizmini shakllantirish uchun ularni 

integratsiyalashgan holda qo‘llash zarurati yuzaga keladi 

Sanoat korxonasi o‘zining ishlab chiqarish-texnik 

birligi, tashkiliy yaxlitligi va iqtisodiy mustaqilligi bilan 

boshqa xo‘jalik yurituvchi subyektlardan farqlanadi. Shu 

sababli unda innovatsion faoliyatni boshqarish masalasi 

oddiy yangiliklarni joriy etish bilan cheklanmaydi, balki 

ishlab chiqarish quvvatlarini modernizatsiya qilish, 

boshqaruv jarayonlarini takomillashtirish, kadrlar 

malakasini oshirish, resurslardan oqilona foydalanish va 

raqobat muhitiga tezkor moslashishni ham qamrab oladi. 

Aynan shu holat sanoat korxonalarida innovatsion 

faoliyatni boshqarishning tashkiliy-iqtisodiy 

mexanizmini takomillashtirishni dolzarb ilmiy muammo 

sifatida belgilaydi. 

▪ ADABIYOTLAR TAHLILI 

Mazkur tadqiqotda sanoat korxonalarida 

innovatsion faoliyatni boshqarishning tashkiliy-iqtisodiy 

mexanizmini takomillashtirishni asoslashda tizimli, 

jarayonli va vaziyatli yondashuvlardan foydalanildi. 

Kharchenko innovatsion salohiyatni boshqarishni 

rejalashtirish, tashkil etish, muvofiqlashtirish va 

nazoratga asoslangan maqsadli ta’sir jarayoni sifatida 

izohlasa, Efimova ushbu boshqaruvning metodik 

negizini aynan tizimli, jarayonli va vaziyatli 

yondashuvlar tashkil etishini ko‘rsatadi. Zabarna va 

Peschanska tizimli yondashuvning innovatsion faoliyatni 

yaxlit tizim sifatida anglash imkonini berishini, 

Kornilova hamda Bilovodska va Kyrychenko esa 

jarayonli yondashuv boshqaruv funksiyalarining izchil 

amalga oshirilishini ta’minlashini asoslaydi. Prychepa 

esa vaziyatli yondashuv doirasida korxonaning aniq 

sharoitiga mos boshqaruv qarorlarini ishlab chiqish 

zarurligini ta’kidlaydi 

Tadqiqot jarayonida qiyosiy tahlil, ilmiy 

umumlashtirish, mantiqiy tahlil va strukturaviy 

guruhlash usullari qo‘llanildi. Qiyosiy tahlil yordamida 

mavjud yondashuvlarning afzallik va cheklovlari 

aniqlashtirildi, ilmiy umumlashtirish asosida sanoat 

korxonalariga xos tashkiliy-iqtisodiy xususiyatlar 

tizimlashtirildi, strukturaviy guruhlash orqali esa taklif 

etilayotgan mexanizmning asosiy bloklari ajratildi. 

Tadqiqotning metodik bazasini indikatorlar tizimi, 

integral ko‘rsatkich va ekspert baholash algoritmlaridan 

foydalanish tashkil etdi, bu esa innovatsion faoliyatni 

boshqarish mexanizmini nazariy va amaliy jihatdan 

asoslash imkonini berdi. 

▪ TAHLIL VA NATIJALAR 

Tadqiqot natijalari shuni ko‘rsatdiki, sanoat 

korxonalarida innovatsion faoliyatni boshqarishning 

samarali tashkiliy-iqtisodiy mexanizmini shakllantirish 

mavjud boshqaruv yondashuvlarini bir-biridan ajratilgan 

holda emas, balki o‘zaro integratsiyalashgan tizim 

sifatida qo‘llashni talab etadi. Xususan, innovatsion 

salohiyatni boshqarishda tizimli, jarayonli va vaziyatli 

yondashuvlar alohida nazariy va amaliy ahamiyatga ega 

bo‘lsa-da, ularning har biri mustaqil qo‘llanganda 

ma’lum funksional cheklovlarni namoyon etadi. Shu 

sababli sanoat korxonalarida innovatsion faoliyatni 

boshqarishning takomillashtirilgan tashkiliy-iqtisodiy 

mexanizmini ishlab chiqishda mazkur yondashuvlarning 

ustun jihatlarini uyg‘unlashtirish zarur hisoblanadi. 

Mazkur yondashuvlarni qiyosiy tahlil qilish 

asosida ularning mazmuni, afzalliklari va cheklovlari 1-

jadvalda tizimlashtirildi. 
1-jadval. 

Sanoat korxonalarida innovatsion faoliyatni boshqarish yondashuvlarining qiyosiy tavsifi 

 

Yondashuv 

mexanizm 
Mazmuni Afzalliklari Kamchiliklari 

Tizimli yondashuv 

Innovatsion faoliyatni 

o‘zaro bog‘liq elementlar 

majmui sifatida ko‘rib 

chiqadi 

Innovatsion salohiyatni yaxlit 

ko‘rishga imkon beradi; 

resurslardan foydalanishga 

tayyorgarlikni oshiradi; tashqi 

muhit o‘zgarishlariga moslashishga 

yordam beradi 

Boshqarishning aniq 

usullarini to‘liq bermaydi; 

elementlar ustuvorligini 

belgilamaydi; tashqi omillar 

ta’sirini еtarli darajada 

hisobga olmaydi 

Jarayonli yondashuv 

Innovatsion faoliyatni 

rejalashtirish, tashkil 

etish, muvofiqlashtirish, 

nazorat kabi izchil 

boshqaruv jarayoni 

sifatida talqin qiladi 

Mas’uliyat taqsimotini 

kuchaytiradi; boshqaruvni 

shaffoflashtiradi; byurokratik 

bosimni kamaytiradi; natijaga 

yo‘naltirilganlikni ta’minlaydi; 

boshqaruvni avtomatlashtirishga 

imkon beradi 

Ishtirokchilar malakasiga 

yuqori talab qo‘yadi; ko‘proq 

amallar ketma-ketligiga 

e’tibor qaratadi; ichki va 

tashqi omillarni har doim 

ham to‘liq qamrab olmaydi; 

strategik maqsadlar еtarli 

darajada ochilmaydi 

Vaziyatli yondashuv 

Boshqaruv qarorlarini 

korxonaning aniq holati, 

resurslari va tashqi 

sharoitiga moslashtiradi 

Moslashuvchanlikni oshiradi; 

korxonaning o‘ziga xos 

xususiyatlarini hisobga oladi; 

boshqaruv samaradorligini 

muayyan vaziyatda kuchaytiradi 

Maxsus strategiyalar ishlab 

chiqishni talab qiladi; 

xodimlar va menejerlar 

malakasiga yuqori talab 

qo‘yadi; universal model 

bermaydi 

1-jadval ma’lumotlari tahlili shuni ko‘rsatadiki, 

innovatsion faoliyatni boshqarishda tizimli yondashuv 

korxonaning resurs va imkoniyatlarini yaxlit ko‘rishga 

xizmat qiladi, jarayonli yondashuv boshqaruv 

funksiyalarining izchil amalga oshirilishini 

taminlaydilaydi, vaziyatli yondashuv esa korxonaning 

konkret sharoitiga mos qarorlar ishlab chiqish imkonini 

beradi. Shu bilan birga, sanoat korxonasi murakkab 

ishlab chiqarish-iqtisodiy tizim sifatida ishlab chiqarish-

texnik birligi, tashkiliy yaxlitligi va iqtisodiy mustaqilligi 

bilan tavsiflanadi, bu esa innovatsion boshqaruv 

mexanizmini ko‘p omilli va ko‘p darajali tuzilma sifatida 

shakllantirishni talab etadi.  Shu asosda sanoat 

korxonalarida innovatsion faoliyatni boshqarishning 

takomillashtirilgan tashkiliy-iqtisodiy mexanizmi ishlab 

chiqildi. Uning mantiqiy tuzilmasi quyidagi rasmda 

ifodalanadi.

1-rasm. Sanoat korxonalarida innovatsion faoliyatni boshqarishning takomillashtirilgan tashkiliy iqtisodiy 

mexanizmi 

1-rasmda taklif etilgan mexanizmning asosiy 

ilmiy g‘oyasi shundan iboratki, innovatsion faoliyatni 

boshqarish alohida tadbirlar yig‘indisi sifatida emas, 

balki resurslar, boshqaruv funksiyalari va natijalar 

o‘rtasidagi uzviy bog‘liqlikka tayangan yagona tizim 

sifatida tashkil etiladi. Bunda maqsadli blok innovatsion 

rivojlanishning strategik yo‘nalishini belgilasa, tashkiliy 

blok mazkur maqsadlarni amaliy boshqaruv tizimiga 

singdiradi. Iqtisodiy blok resurslar harakati va 

rag‘batlantirish instrumentlarini shakllantiradi, axborot-

tahliliy blok esa qarorlar qabul qilish uchun zarur 

ma’lumotlar bazasini yaratadi. Monitoring va qayta aloqa 

bloki butun mexanizmning moslashuvchanligini 

ta’minlab, natijalardan kelib chiqib maqsadlar va 

vositalarni tuzatishga xizmat qiladi. 

Mazkur natijalar sanoat korxonalarida 

innovatsion faoliyatni boshqarish samaradorligini 

oshirishning asosiy sharti sifatida boshqaruvning 

maqsadli, tashkiliy, iqtisodiy va axborot-tahliliy 

komponentlarini integratsiyalash zarurligini ko‘rsatdi. 

Shuningdek, taklif etilgan mexanizm korxonaning ichki 

resurslari bilan tashqi muhit omillari o‘rtasidagi 

bog‘liqlikni kuchaytirish, innovatsion qarorlar sifatini 

yaxshilash, tavakkalchiliklarni pasaytirish va texnologik 

yangilanishni jadallashtirish imkonini beradi. Shu 

jihatdan ishlab chiqilgan tashkiliy-iqtisodiy mexanizm 

sanoat korxonalarining innovatsion rivojlanishini 

boshqarishda qo‘llash mumkin bo‘lgan amaliy model 

sifatida baholanishi mumkin. 

▪ XULOSA VA TAKLIFLAR 

Sanoat korxonalarida innovatsion faoliyatni 

boshqarish samaradorligini oshirish mavjud boshqaruv 

yondashuvlarini alohida qo‘llash orqali emas, balki 

ularni yagona tashkiliy-iqtisodiy mexanizm doirasida 

integratsiyalash asosida ta’minlanishini ko‘rsatdi. 

Maqolada tizimli, jarayonli va vaziyatli 

yondashuvlarning mazmuni qiyosiy tahlil qilinib, 

ularning har biri innovatsion faoliyatni boshqarishda 

muayyan funksional imkoniyatlarga ega bo‘lsa-da, 

amaliy jihatdan kompleks qo‘llangandagina samarali 

natija berishi asoslandi 

Tadqiqotning asosiy ilmiy natijasi sifatida sanoat 

korxonalarida innovatsion faoliyatni boshqarishning 

takomillashtirilgan tashkiliy-iqtisodiy mexanizmi ishlab 

chiqildi. Mazkur mexanizm maqsadli, tashkiliy, 

iqtisodiy, axborot-tahliliy hamda monitoring va qayta 

aloqa bloklaridan tashkil topib, innovatsion qarorlarni 

ishlab chiqish, resurslarni safarbar etish, innovatsion 

jarayonlarni amalga oshirish va natijalarni baholashning 

uzviy tizimini ifodalaydi. Shu jihatdan taklif etilgan 

mexanizm innovatsion faoliyatni boshqarishni alohida 

tadbirlar yig‘indisi sifatida emas, balki resurslar, 

boshqaruv funksiyalari va natijalar o‘rtasidagi o‘zaro 

bog‘liqlikka tayangan yaxlit boshqaruv tizimi sifatida 

talqin etish imkonini beradi 

Sanoat korxonalarida innovatsion faoliyat 

samaradorligi ichki resurslar, boshqaruv sifati, kadrlar 

salohiyati, ishlab chiqarish-texnologik baza va tashqi 

muhit omillari o‘rtasidagi mutanosiblik bilan belgilanadi. 

Shu sababli taklif etilgan mexanizm korxonaning 

innovatsion faolligini oshirish, resurslardan foydalanish 

samaradorligini kuchaytirish, boshqaruvning 

moslashuvchanligini ta’minlash hamda mahsulot 

raqobatbardoshligini mustahkamlashga xizmat qiluvchi 

amaliy model sifatida baholanishi mumkin. Mazkur 

yondashuv sanoat korxonalarida innovatsion faoliyatni 

boshqarish tizimini modernizatsiya qilish va strategik 

boshqaruv qarorlarini takomillashtirishda metodik asos 

bo‘lib xizmat qiladi. 

